Фарғона шаҳар “Марказий деҳқон бозори” акциядорлик жамияти акциядорларининг 2020 йил молия - ҳўжалик фаолияти якунларига бағишланган  навбатдаги йиллик умумий йиғилиши 

                                         БА Ё Н И 

Йиғилиш ўтқазилган сана, вақт ва манзил: 2021 йил   24 июнь,  соат 10 - 00, Фарғона шаҳар, Бозорбоши  кўчаси 1-уй. Жамият маъмурий  биноси. 

Йиғилишда қатнашган шахслар : Жамият акциядорлари:  14 юридик ва       

жисмоний шахслар. Йиғилиш кворуми:  93.35 %
  Саноқ комиссиясининг 2021 йил 24 июндаги акциядорларнинг навбатдаги умумий йиғилиши  қатнашчиларини қайд этиш рўйхати икки   варақ - илова этилади.  
Йиғилишга таклиф этилган шахслар: Фарғона шаҳар хокимлиги масъул ходимлари А.Эргашев, А.Сабиров, Б.Шодиев, Фарғона вилояти бозорлар ва савдо комплекслари уюшмаси ходимлари Қ.Бозорбоев, Я.Джураев,  жамият  бошқарув раиси Т.Нурдинов,  жамият ходимлари М.Хамдамов, Ш.Мўминов.

                                                                 Йиғилиш раиси:    И.С.Тошбоев
                                                                 Йиғилиш котиби:  А. Юлдашев.

                                 Кун тартиби
1. Жамият бошқарувининг 2020  йил молия-ҳўжалик фаолияти якунлари  

     бўйича ҳисоботи.
2. Жамият кузатув кенгашининг 2020 йил фаолияти якунлари бўйича   

    ҳисоботи.

3. Жамиятнинг 2020 йил молия-ҳўжалик фаолияти якунлари бўйича 
     ўтқазилган  текширув натижалари тўғрисида жамият  Тафтишчисининг 
     ҳисоботи

4. Жамиятнинг 2020 молиявий йил якунлари бўйича Фарғона шаҳар “ТТТ   

    аудит”аудиторлик ташкилоти хулосасини тасдиқлаш, 2021 йил  якунлари-

    ни аудит  текшируви   ўтқазиш учун  аудиторлик  ташкилотини танлаш 
    ҳамда  унинг  хизматига  тўланадиган  энг кўп  ҳақ миқдорини  тасдиқлаш.
5. Жамиятнинг 2020  йил фаолияти якунлари   бўйича   бухгалтерия баланси 
    ҳамда  молиявий  натижалар   тўғрисидаги   хисоботини тасдиқлаш.
6. Жамиятнинг 2021 йил бизнес режасини тасдиқлаш.                                   
     7. Жамиятнинг корпоратив бошқарув тизимининг баҳолаш натижалари 

         тўғрисидаги Фарғона шаҳар “Ишонч ЛТД” ташкилотининг хулосасини  
         тасдиқлаш.
8. Кузатув кенгаши аъзоларини сайлаш ва уларга тўланадиган компенсация ва 
    рағбатлантириш пул  маблағлар миқдорини тасдиқлаш.  

9.Жамият Тафтишчисини сайлаш ва унга тўланадиган компенсация ва 
     рағбатлантириш пул маблағлар миқдорини тасдиқлаш.
10. Жамият бошқарув раиси билан меҳнат шартномаси муддатини бир йилга 
      узайтириш  тўғрисида. 

11. Жамият ижро органи – бошқарув аъзоларини сайлаш.

     Ўзбекистон Республикасининг  2014 йил 6 май кунидаги “Акциядорлик жамиятлари ва акциядорларнинг ҳуқуқларини химоя қилиш тўғрисида” ги Ўзбекистон Республикаси қонунига ўзгартиш ва қўшимчалар киритиш ҳақида”ги  ЎРҚ-370-сонли қонунига асосан  жамият акциядорларининг навбатдаги  йиллик умумий йиғилишини жамият Кузатув кенгаши раиси И.Тошбоев бошқарди.

        Жамият саноқ комиссияси раиси А.Юлдашев йиғилиш кворуми ҳақида маълумот берди ва саноқ комиссиясининг йиғилиш қатнашчиларини қайд этиш рўйхатини  ўқиб эшиттирди.
     Йиғилиш раиси И.Тошбоев мазкур йиғилиш кворуми 93.35 фоиз ташкил этиб қонуний кучга эгалигини билдирди ва йиғилиш раёсатига Фарғона шаҳар хокимлиги  ходими А.Эргашев ва жамият бошқарув раиси Т.Нурдиновни сайлаш, йиғилишни танаффуссиз, кун тартибидаги масалалар юзасидан очиқ овоз бериш таклифларини киритди.
    Йиғилиш қатнашчилари бир овоздан ҳар икки таклифларни қўл кўтартиб тасдиқладилар.

                                 Сўнг кун тартибидаги:
Биринчи масала: “Жамият бошқарувининг 2020  йил молия-ҳўжалик фаолияти якунлари бўйича ҳисоботи” бўйича жамият бошқарув раиси Т.Нурдинов ҳисобот бериб ташкилотнинг 2020 йил даромад хажми 2 млрд 456 млн 949 минг сўмдан иборат бўлиб 2019 йилдаги кўрсаткичга нисбатан 80 млн 765 минг сўм кам даромад қилинганлиги, самарадорликни мухум кўрсаткичлар даражаси пасайганлиги ва  юзага келган вазиятнинг асосий сабаби Республикада коронавирус пандемияси муносабати билан , шаҳарда карантин тадбири жорий этилиши, автотранспорт воситаларининг харакати чекланиши, вилоят туманларидан ва қўшни вилоятлардан қишлоқ ҳўжалиги махсулотларини бозорга келтирилиши кескин камайиши, савдо ўринларини эгаллаш коэфициенти 15-20 % ташкил этиши, шаҳар ахолиси ўзини ўзи изоляция қилиб бозорга махсулот харид этиш харид учун келиши пасайиши, ижара шартномаси асосида фаолият кўрсатаётган тадбир-корлар ишламай улар ижара тўловларини амлга оширмаганлиги,  2020 йилнинг апрель ойидан бошлаб махаллий хокимлик кўрсатмасига асосан ҳисобот йилининг ҳар ойи шанба – якшанба кунлари санитария  кунлари ўтқазилиб бозор фаолият кўрсатмаганлиги натижасида  пул тушуми хажми камайганлиги, жамиятнинг сарф –харажатлари ошганлиги, пировардида  ташкилот  мушкул молиявий ахволга келганлиги, ҳисобот йилида соф фойда олинмаганлиги, қарздорликлар кўпайганлигини  таъкидлаб ўтди. 

   Жамият жамоаси бошқарув рахбарлигида юзага келган молиявий шароитни соғламлаштириш, бозорда қишлоқ ҳўжалик махсулотларини қатъиян сигментация асосида жойлаштирилган  равишда сотишни ташкиллаш, санитария, техника, ёнғин хавфсизлиги қоидаларига риоя этиш,  талаб даражасида тартиб – интизом ўрнатиш йўналишларида доимий равишда  чора-тадбирларни  амалга ошираётганлиги  ҳамда шаҳар ички ишлар, солиқ, миллий гвардия, ветеринария ва  ДСНЭМ органлари ходимлари билан ҳамкорликда ҳозирги кунда ҳам  давом этаётган коронавирус пандемиясига қарши курашиш тадбирлари ўтқазаётганлигини билдирди.

   Бундан ташқари юзага молиявий шароитни соғламлаштириш, қарздор-ликларга барҳам бериш мақсадида жамият  акцияларини муомлага чиқариш, барча қарздорликлар бўйича ҳар бир ташкилот ва жисмоний шахслар билан

солиштирма далолатномалари тузиш, пул оқимларини тўла ҳисобга олиш масалалрини шахсан ўз назоратига олганлигини билдирди. 

      Йиғилиш раиси самарадорликнинг мухум кўрсаткичлари яъни тўловга қобилиятлилик коэффициенти - даражаси  0.5 % ( норматив бўйича 1.25% кам бўлмаслиги лозим), меҳнат унумдорлиги пасайиб кетаётганлиги,  ташкилотнинг  молиявий барқарорлигини таъминлашда жамият бошқаруви етарли чора-тадбирлар кўрилмаётганлиги, барча қарздорликлар билан солиштирма далолатномалар тузилмаганлиги, муддати ўтиб кетган қарздорликлар мавжудлиги айниқса иш ҳақидан қарздорлик ҳамда сарф-харажатлар катта миқдорда ошиб кетганлигини гапириб ўтиб жамият –нинг молиявий шароитни соғламлаштириш бўйича  йўл хартитасини ишлаб чиқиб Кузатув кенгашига тасдиқлаш учун тақдим этиш ҳамда меҳнат унумдорлигини ошириш, штатдан ташқари (ҳўжалик усулида қурилиш, таъмирлаш, реконструкция ишларига ҳамда  мавсумий ишларга жалб этиш бундан мустасно)  ишга қабул қилишга чек қўйиш, амалдаги қонун хужжатлари, жамият Устави ва акциядорлар тасдиқлаган жамиятни бошқариш структурасига мувофиқ янги тахрирдаги штат жадвалини ишлаб чиқиб Кузатув кенгашига  тасдиқлаш учун тўрт кун муддат ичида тақдим этиш, жамият бошқарув раиси  ва Кузатув кенгашига ҳисобдор корпоратив масалалар бўйича мутахассисга  маош миқдорини амалдаги қонун хужжат-ларига асосан  фақат Кузатув кенгаши қарори билан тасдиқлаши белгиланганлигини уқтириб ўтди.

       Сўнг  штат жадвалига қатъиян риоя этган тарзда  фаолият олиб бориш, иш ҳақи фондидан унумли фойдаланиш, фуқоролар мурожаатларини оператив равишда ўрганиб чиқиб ҳал этиш,  жамиятга инвестиция киритиш масаласи билан шуғулланиш, ҳозирга кунда ходимларга айниқса рахбарларга уларнинг амалга оширган ишига қараб рейтинг баҳо берилаётганлиги билдириб жамият бошқаруви ҳар бир ишчи ўз вазифаларини бажаришини қаттиқ талаб этиши кераклигини билдирди.

    Фарғона шаҳар хокимлиги вакили А.Эргашев бозор фаолиятида янада тартиб – интизом ўрнатиш, молиявий шароитни соғламлаштириш, қарздорликларга айниқса иш ҳақидан бўлган қарздорликни бартараф этиш, мавжуд имкониятлардан унумли фойдаланиш, бизнес режа ва бюджет параметрларини оғишмай бажариш, ахолига замонавий бозор хизмати кўрсатиш, бозорда шаклланган қишлоқ ҳўжалик махсулотлари нарх-наволарини кунда тахлил остида ўрганиш ва тегишли хулосалар чиқариш, коронавирус пандемиясига қарши курашиш тадбирларини бажариш, бозорнинг санитария ахволи доимий назорат остида бўлиши кераклигини гапириб ўтди ва жамиятнинг бошқа йўналишларидаги вазифаларига ҳам тўхталиб тегишли кўрсатмалар беришди. 
      Сўнг йиғилиш раиси жамият бошқарув раиси Т.Нурдиновнинг ҳисоботи тасдиқлаш таклифини киритди. 
       Жамият акциядорлари мазкур таклифни қўл кўтариб тасдиқладилар.

Овоз бериш натижалари:  Ёқлади - 100%, Қаршилар - 0%, Бетарафлар - 0%
Иккинчи масала: “Жамият кузатув кенгашининг 2020 йил фаолияти якунлари бўйича ҳисоботи” юзасидан кенгаш раиси И.Тошбоев ҳисобот берди.
   Жамият акциядори А.Юлдашев кенгаш ҳисоботини тасдиқлаш таклифини киритди. Йиғилиш раиси мазкур таклифни овозга қўйди. 
                                             -4-

   Акциядорлар таклифни бир овоздан тасдиқладилар. 
Овоз бериш натижалари:  Ёқлади - 100%, Қаршилар - 0%, Бетарафлар - 0%
Учинчи масала: “ Жамиятнинг 2020 йил молия-ҳўжалик фаолияти якунлари бўйича ўтқазилган  текширув натижалари тўғрисида жамият  Тафтиш- чисининг ҳисоботи” бўйича жамият тафтишчиси – Фарғона шаҳар хокимлигининг бош ҳисобчиси С.Исаметдинова ҳисобот бериб бухгалтерия ҳисоботи Ўзбекистон Республикаси бухгалтерия ҳисоботи миллий андозасига риоя этилган тарзда олиб борилганлигини, жамият ҳисобот йилида электрон савдоларда қатнашмаганлиги, жамиятнинг аффилланган шахслари билан битимлар тузилмаганлиги билддирди ва жамиятда  барча қарздорликлар
билан солиштирма далолатномалар тузиб уларга аниқлик киритиш, муддати
ўтган 273 млн 993 минг сўм дебеторлик ва 309 млн 830 минг кредиторлик қарздорликлар мавжудлиги уларни амалдаги қонун хужжатларига асосан ҳал этилиши кераклиги ҳамда жамитятда ҳисоб –китоб ишларида тартиб ўрнатиш бўйича амалга оширилиши лозим вазифаларни гапириб ўтди.
    Йиғилиш раиси бозор бош ҳисобчиси М.Хамдамовга ушбу масалаларни ҳал этиш ва Кузатув кенгашига маълумот бериш вазифасини юклади ва жамият тафтишчисини ҳисоботини тасдиқлаш таклифини киритди.

   Акциядорлар таклифни тасдиқладилар.   Овоз бериш натижалари:  Ёқлади - 100%, Қаршилар - 0%, Бетарафлар - 0%
Тўртинчи масала:  “Жамиятнинг 2020 молиявий йил якунлари    бўйича Фарғона шаҳар “ТТТ  аудит”  аудиторлик  ташкилоти хулосасини    тасдиқлаш,   2021 йил  якунларини аудит  текшируви   ўтқазиш учун  ауди-торлик  ташкилотини танлаш ҳамда  унинг  хизматига  тўланадиган  энг кўп  ҳақ миқдорини  тасдиқлаш” масаласи юзасидан бош ҳисобчи М.Хамдамов ахборот берди ва ташқи аудит ташкилотининг Хулосасини ўқиб берди. 
           Йиғилиш раиси ташқи аудит ташкилотининг Хулосасида: 
· ходимлар иш ҳақидан бўлган қарздорлик 284.8% ошган яъни 2020 йил бошига бўлган 51 223 725 сўм маошдан қарздорлик 2021 йил бошига 145 658 053 сўм ташкил этган мазкур холат келиб чиқиши сабаблари  тахлил этилмаган ва қарздорликни бартараф этиш  чоралари  етарли даражада кўрилмаган;

· 2014 йилда юзага келган ижара шартномаси бўйича 273 993 100  сўм қарздорликни  ўндириш чоралари кўрилмаган ҳозирда тўлов муддати ўтган ва уни амалдаги бухгалтерия ҳисоботи тўғрисидаги қонунга кўра чора кўрилмаган;
· асосий воситаларни аналитик ҳисоботи мавжуд эмас ва уларни сақлаш учун масъул ходимлар тайинланмаган, амортизация ажратмаларини асосий воситаларни қайта тиклаш ишлари олиб бориш йўлга қўйилмаган;

· 2015 йилда қурилиши якунланган  9 025 067 200 сўмлик объектлар қурилиши тугатилмаган асосий воситалар ҳисобида акс эттирилиб келинмоқда аммо ушбу объектлар эксплуатация қилиниб келинмоқда; 
· бозорда олиб борилган реконструкция ва янги қурилиш ишлари амалга оширилиши жараёнида юридик ва жисмоний шахсларга тегишли объектлар бузилиши ва уларга тўланадиган компенсация пулларини тўлаш бозорга юклатилиш муносабати билан  юзага келган қарздор-

· ликларни Мажбурий ижро органи орқали тўланиб келинмоқда аммо 
          жамият қарздорликлар тўланиши, қолдиқ қарздорлик ҳақида бюро 
          билан солиштирма далолатномалари тузмаган;
· Муддати ўтган 273 млн 993 минг сўм дебеторлик ва 309 млн 830 минг кредиторлик қарздорликлар мавжудлиги уларни амалдаги қонун хужжатлдарига асосан тегишли чоралар кўрилмаганлиги;

· Ҳозирда жамиятнинг тўловга қобилият даражаси белгиланган коэффициентдан пастлиги; 

ҳақида бухгалтерия ҳисоботини юритишдаги камчиликлар акс эттирил-ганлигини таъкидлаб ўтиб муддати ўтган қарздорликларни амалдаги қонун вак қоидаларга асосан ҳал этиш, Фарғона шаҳар мажбурий ижро органи билан солиштирма далолатномалар тузиш, юзага келган қарздорликларни тахлил этиш ва унинг  сабабларини ўрганиш ҳамда   жамиятда молиявий барқарорликни таъминлаш ва  мавжуд камчиликларни бартараф этиш бўйича чора – тадбирлар амалга ошириши кераклигини  билдириб ташқи аудит ташкилотининг Хулосасини тасдиқлаш таклифини киритди.

       Акциядорлар таклифни тасдиқладилар.  
 Овоз бериш натижалари:  Ёқлади - 100%, Қаршилар - 0%, Бетарафлар - 0%
       Сўнг йиғилиш раиси жамиятнинг 2021 йил молия – ҳўжалик фаолияти якунларини аудит текширувидан ўтқазиш учун Фарғона шаҳар “ТТТ  аудит”  аудиторлик  ташкилотини танлаш ва унинг хизматига тўланадиган ҳақнинг энг кўп миқдорини 3 000 000 сўм белгилаш таклифларини киритди.
    Акциядорлар ушбу таклифларни тасдиқладилар.   

Овоз бериш натижалари:  Ёқлади - 100%, Қаршилар - 0%, Бетарафлар - 0%
Бешинчи масала: “Жамиятнинг 2020  йил фаолияти якунлари   бўйича   бухгалтерия баланси ҳамда  молиявий  натижалар   тўғрисидаги   хисоботини тасдиқлаш” масала бўйича бош ҳисобчи М.Хамдамов маълумот берди.
   Йиғилиш раиси ташкилотдаги бухгалтерия ҳисоботи холати бўйича акция-дорлар етарли маълумотга эга бўлганликларини таъкидлаб ўтиб жамият-нинг 2020  йил фаолияти якунлари   бўйича 2021 йил 01 январь холатига бўлган   бухгалтерия баланси ҳамда  молиявий  натижалар   тўғрисидаги   хисоботини тасдиқлаш таклифини киритди.
         Акциядорлар таклифни тасдиқладилар.   
Овоз бериш натижалари:  Ёқлади - 100%, Қаршилар - 0%, Бетарафлар - 0% 
Олтинчи масала: “Жамиятнинг 2021   йил    бизнес  режасини тасдиқлаш” 

бўйича бош ҳисобчи М.Хамдамов ахборот бериб жамиятнинг 2021 йил бизнес 
режасини ўқиб берди. Йиғилиш қатнашчилари савол бермадилар.

  Мажлис раиси жамиятнинг 2021 йил бизнес режасини тасдиқлаш таклифини киритди.

          Акциядорлар таклифни тасдиқладилар.   
Овоз бериш натижалари:  Ёқлади - 100%, Қаршилар - 0%, Бетарафлар - 0%    
Еттинчи масала: “ Жамиятнинг корпоратив бошқарув тизимининг баҳолаш натижалари  тўғрисидаги  Фарғона шаҳар  “ Ишонч ЛТД ”  ташкилотининг  хулосасини  тасдиқлаш” бўйича жамият Кузатув кенгашига ҳисобдор корпо-ратив масалалар  маслахатчиси  А.Юлдашев маълумот берди ва Фарғона шаҳар “Ишонч ЛТД” ташкилотининг  хулосасида жамиятни бошқаришда

корпоратив тамойилларига риоя этиш бўйича “қониқарли” баҳо берилганлигини билдирди. 
      Йиғилиш раиси жамиятда корпоратив бошқарув  тизимининг баҳолаш натижалари  тўғрисидаги  Фарғона шаҳар  “ Ишонч ЛТД ”  ташкилотининг  хулосасини  тасдиқлаш таклифини киритди.
                 Акциядорлар таклифни тасдиқладилар.   
Овоз бериш натижалари:  Ёқлади - 100%, Қаршилар - 0%, Бетарафлар - 0%
Саккизинчи масала:“Кузатув кенгаш аъзоларини сайлаш ва уларга тўланади-ган компенсация ва рағбатлантириш пул  маблағлар миқдорини тасдиқлаш”

масаласи юзасидан жамият кузатув кенгаши раиси – йиғилиш раиси И.Тошбоев маълумот бериб амалдаги қонун хужжатлари талабларига кўра кенгаш аъзолари сон миқдори етти нафар бўлиши лозимлигини билдирди ва кенгаш аъзолигига номзодлар: 

   Фарғона шаҳар хокимлиги масъул ходимлари Хайдаров Ғиёсжон Умарович, Набиев Исломжон Собиров Азизбек, Аъзамов Илхомжон Аъзам Ўғли Шодиев Бахтиёр,  Фарғона вилояти бозорлар уюшмаси ходимлари Тошбоев Илхом Сабиржонович, Бозорбоев Қодиржон, Джураев Ярдамжон ва тадбиркор Пақирдинов Нурмухаммад Ибайдуллаевичларни (рўйхат илова этилади - бир варақ) ни  сайлаш таклифини киритди ва ушбу номзодлар  Фарғона шаҳар хокимлиги ва Фарғона вилоят бозорлар ва савдо комплекслари уюшмаси билан келишилганлигини билдирди. Йиғилиш қатнашчиларидан бошқа таклифлар киритилмади.

     Йиғилиш раиси ушбу таклифни овозга қўйди. Акциядорлар таклифни қўл кўтартиб бир овоздан тасдиқладилар.   

       Овоз бериш натижалари:  Ёқлади - 100%, Қаршилар - 0%, Бетарафлар - 0%
Йиғилиш раиси 2021 йил якунлари бўйича кенгаши аъзоларини тақдирлаш ва компенсация пулларига 7000000(етти млн) сўм ажратиш таклифини киритди.

         Акциядорлар таклифни тасдиқладилар.   Овоз бериш натижалари:  Ёқлади - 100%, Қаршилар - 0%, Бетарафлар - 0%
Тўққизинчи масала: “Жамият Тафтишчисини сайлаш ва унга тўланадиган компенсация ва рағбатлантириш пул маблағлар миқдорини тасдиқлаш”

   Масаласи юзасидан йиғилиш раиси маълумот бериб жамият тафтишчиси этиб Фарғона шаҳар хокимлиги бош ҳисрбчиси С.Исаметдиновани сайлаш ва унга 2021 йил якунлари бўйича  1 500 000 (бир млн беш юз минг) сўм компенсация ва тақдирлаш пуллари тўлаш таклифини киритди. 
             Акциядорлар таклифни тасдиқладилар.   Овоз бериш натижалари:  
                       Ёқлади - 100%, Қаршилар - 0%, Бетарафлар - 0%
Ўнинчи масала: “Жамият бошқарув раиси  билан меҳнат шартномаси муддатини    бир йилга узайтириш  тўғрисида.” Йиғилиш раиси ахборот бериб жамият бошқарув раиси  билан меҳнат шартномаси муддатини    бир йилга узайтириш таклифини киритди. 

      Акциядорлар таклифни тасдиқладилар.   Овоз бериш натижалари:  Ёқлади - 100%, Қаршилар - 0%, Бетарафлар - 0%
     Амалдаги қонун хужжатларга асосан Жамият бошқарув раиси билан тузилган шартномага ўзгартишлар киритиш матни тайёрлаш ва шартномани имзолаш жамият Кузатув кенгашига топшириш таклиф этилди. Ушбу таклиф акциядорлар томонидан тасдиқланди. 
  Овоз бериш натижалари:  Ёқлади - 100%, Қаршилар - 0%, Бетарафлар - 0%

Ўн биринчи масала:”Жамият ижро органи – бошқарув аъзоларини сайлаш” масаласи бўйича йиғилиш раиси ахборот бериб жамият бошқаруви аъзолари сон миқдори беш нафар ва унингг аъзолари этиб жамият бошқарув  раиси Т.Нурдинов, бошқарув раиси ўринбосари С.Исажонов, бош ҳисобчи М.Хамда-мов, ҳисобчи Х.Хамидова ва мутахассис Х.Джураевларни сайлаш таклифини киритди. Йиғилиш қатнашчилари  бошқа  таклиф киритмадилар.
   Акциядорлар ушбу таклифни қўл кўтариб  бир овоздан тасдиқладилар.   

  Овоз бериш нати жалари:  Ёқлади - 100%, Қаршилар - 0%, Бетарафлар - 0%
   Йиғилиш раиси жамият бошқаруви 2021 йил иш режасини ишлаб чиқиши лозимлиги    ҳар    ойда    камида   бир марта    ўз      мажлисларини ўтқазиш, 
жамиятнинг ҳар ой молия-ҳўжалик фаолияти якунларини мухокама этиш, жамият фаолиятини  стратегик режалаштириш, ресурслар базасини кенгайтириш, ахолига замонавий бозор хизмати кўрсатиш, меҳнат унумдор-лигини ошириш, ташкилотнинг молиявий барқарорлигини таъминлаш ва бошқа долзарб масалаларни тахлил остида ўрганиш, мухокама этиш , қарорлар қабул қилиш ва уларни бажарилишини таъминлаши тўғрисида гапириб ўтди. 
        Фарғона шаҳар “Марказий деҳқон бозори” акциядорлик жамияти акция-дорларининг 2020 йил якунларига бағишланган навбатдаги йиллик умумий йиғилиши кун тартибидаги масалаларни мухокама этиб чиқиб ва улар бўйича 
овоз бериш якунларига кўра
                                          ҚАРОР ҚИЛАДИ
1.  Жамият бошқарувининг 2020 йил молия-ҳўжалик фаолияти якунлари  

      бўйича  ҳисоботи тасдиқлансин.  
2.  Жамият кузатув кенгашининг 2020 йил фаолияти якунлари бўйича    

     ҳисоботи тасдиқлансин..

3.  Жамиятнинг 2020 йил молия-ҳўжалик фаолияти якунлари бўйича ўтқазил-

     ган  текширув натижалари тўғрисида жамият  Тафтишчисининг 
      ҳисоботи тасдиқлансин.

4. Жамиятнинг 2020 молиявий йил якунлари    бўйича Фарғона шаҳар “ТТТ  
     аудит”  аудиторлик  ташкилоти хулосаси тасдиқлансин.,  2021йил  якун-

     ларини аудит  текшируви   ўтқазиш учун Фарғона шаҳар  “ТТТ  аудит”  
     аудиторлик  ташкилоти танлансин ва  унинг  хизматига тўланадиган   
     энг кўп  ҳақ 3 000 000 сўм миқдорида  тасдиқлансин.
5.  Жамиятнинг 2020  йил фаолияти якунлари   бўйича   бухгалтерия  баланси 
     ҳамда  молиявий  натижалар   тўғрисидаги   хисоботи тасдиқлансин.
6.  Жамиятнинг 2021 йил бизнес режасини тасдиқлансин.                                   
     7.   Жамиятнинг корпоратив бошқарув тизимининг баҳолаш натижалари 
           тўғрисидаги Фарғона шаҳар “Ишонч ЛТД” ташкилотининг  хулосасини  
           тасдиқлансин.
      8.  Кузатув кенгаш аъзолари этиб Фарғона шаҳар хокимли масъул ходимлари 

     Ғ.Хайдаров, А.Собиров, Б.Шодиев, Фарғона вилояти бозорлар ва савдо 
     комплекслари уюшмаси  ходимлари И.Тошбоев, Я.Джураев, Қ.Бозорбоев,  
     ва акциядор Н.Пақирдиновлар сайлансин. 

         Кузатув кенгаши аъзоларини рағбатлантириш ва  компенсация тўлов-

     ларига 7000000(етти млн) сўм ажратилсин. Мазкур пул маблағлари 
     тўловини  Кузатув кенгаши қарорларига асосан амалга оширилсин.
9.  Жамият Тафтишчиси этиб Фарғона шаҳар   хокимлиги  бош   ҳисобчиси   

     С.Исаметдинова сайлансин  ва унга тўланадиган компенсация ва рағбалан-

      тириш пул маблағлар миқдори 1500000 (бир млн беш юз минг)  сўм 
      хажмида тасдиқлансин.
        Тўловлар жамият Кузатув кенгаши қарори асосида амалга оширилсин.
10. Жамият бошқарув раиси Т.Нурдинов билан меҳнат шартномаси муддати-
ни   яна бир йилга  2021 йил 24 июнь кунидан 2022 йил 24 июнь кунига қадар узайтирилсин.   Меҳнат  шартномасига  ўзгартишлар  киритиш  матнини тайёрлаш  ва  имзолаш  ваколати  амалдаги  қонун  хужжатларига асосан Кузатув кенгашига берилсин.
11. Жамият  бошқаруви  аъзолари этиб  жамият бошқарув раиси Т.Нурдинов, бошқарув     раиси  ўринбосари   С. Исажонов,   бош ҳисобчи  М. Хамдамов, статист  Х.Хамидова ва мутахассис Х.Джураевлар сайлансин .
       Жамият Уставига асосан бошқарув аъзолари  билан бир йил муддатга меҳнат шартномаси тузиш Кузатув кенгаши зиммасига юклатилсин.

12.  Жамият бошқаруви ( Т.Нурдинов ) зиммасига қуйидагилар юклатилсин:

*  жамиятни корпоратив кодекс талабларига асосан бошқариш, жамият  

   ижро органининг иш режасини  ишлаб  чиқиш  ( режада    мазкур   қарор 

   талабларини    бажаришни   амалга     ошириш холати ,    тахлил    остида 

   жамиятнинг   ҳар   ой     фаолияти    якунлари,   молиявий   барқарорликни 
    таъминлаш, жамият даромадини ошириш, инвестициялар киритиш,  пул 

    оқимларини  тўла ҳисобга олиш, бошқарув раиси  ўринбосари, бош ҳисобчи, 
    статист, бош назоратчи ва  мутахассислар  ҳисоботи  ва  бошқа  долзарб 
          масалалар акс эттирилиши керак)  ва  Кузатув кенгашига тақдим этиш;
*  ҳар ойда камида бир марта  коллегиал органи - бошқарув мажлисларини  
    ўтқазиш    унда   жамият   фаолиятини  стратегик   режалаштириш, 
    ресурслар базасини кенгайтириш,    ахолига  замонавий  бозор хизмати 
    кўрсатиш, меҳнат  унумдорлигини  ошириш,  ташкилотнинг  молиявий 
    барқарорлигини таъминлаш ва бошқа долзарб  масалаларни  мухокама 
    этиш , қарорлар қабул қилиш ва уларни бажарилишини таъминлаш;
*  муддати ўтган   қарздорликларни амалдаги қонун вак қоидаларга асосан  

    ҳал этиш, Фарғона шаҳар мажбурий ижро органи билан солиштирма 
    далолатномалар тузиш, юзага келган қарздорликларни тахлил этиш ва 
    унинг  сабабларини ўрганиш ҳамда   жамиятда молиявий барқарорликни 
    таъминлаш ва  мавжуд камчиликларни бартараф этиш бўйича бир ой 
    муддат ичида йўл харитаси ишлаб чиқиб  Кузатув кенгаши  тасдиғига 
    киритиш ва уларни бажариш;
*  жамиятни бошқариш структурасига асосан тўрт кун муддат ичида   

     жамиятнинг янги тахрирдаги штат жадвалини ишлаб чиқиш (жамият 
     бошқарув   раиси  ва  Кузатув  кенгашига   ҳисобдор   корпоратив    масала-

      лар  бўйича   мутахассис   маош  миқдорини   амалдаги   қонун   хужжат-

      ларига асосан  фақат  Кузатув  кенгаши  қарори  билан  белгиланади)  ва  

      Кузатув кенгашига  тасдиқлаш учун киритиш ҳамда  штат жадвалига 
     қатъиян  риоя этиш;

     *  штат жадвалидан ташқари ишга қабул қилиш ва унинг тўғрилигига   
         амалдаги қонун хужжатларига асосан жамият   рахбари  ва  бош   

         ҳисобчи жавобгарлиги белгилаб қўйилсин (ҳўжалик усулида қурилиш, 
           таъмирлаш, реконструкция ишларига ҳамда  мавсумий ишларга жалб 
           этиш бундан мустасно)  ;
   *  жамият фаолиятида талаб даражасида тартиб ўрнатиш, ахолига    

   замонавий бозор хизмати кўрсатиш, савдо ва санитраия қоидаларига  

   риоя этиш, қишлоқ ҳўжалиги махсулотлари нарх-наволарини барқарор-
   лаштириш чораларини доимий тарзда амалга ошириш;

   *   коронавирус пандемиясига қарши курашиш тадбирларини ўз вақтида 
        бажариш.
13.   Кузатув   кенгаши зиммасига   мазкур   қарор   бажарилиши  юзасидан    

  йилнинг ҳар чорагида ўтқазиладиган  кенгаш йиғилишларида жамият 
  рахбарининг  ҳисоботини  тинглаб бориш ва тегишли қарорлар қабул  

       қилиш вазифаси юклатилсин.
         Йиғилиш раиси                            И.Тошбоев.

         Йиғилиш котиби                         А.Юлдашев.
